
Azərbaycan Respublikası Nazirlər Kabinetinin Qərarı
№ 91        Bakı şəhəri, 12 aprel 2021-ci il 

Azərbaycan Respublikası Nazirlər Kabinetinin “Azərbaycan Respublikasının vahid 
büdcə təsnifatının təsdiq edilməsi barədə” 2018-ci il 11 oktyabr tarixli 440 nömrəli, “İc-
bari tibbi sığorta üzrə Xidmətlər Zərfi”nin təsdiq edilməsi haqqında” 2020-ci il 10 yanvar 
tarixli 5 nömrəli, “Sığortaolunanların ilkin səhiyyə xidməti üzrə dövlət tibb müəssisəsinə 
təhkimolunma Qaydası”nın təsdiq edilməsi haqqında” 2020-ci il 17 mart tarixli 92 nömrəli, 
“Tibbi xidmətlərin göstərilməsi haqqında Müqavilə”nin Nümunəvi forması”nın təsdiq 
edilməsi barədə” 2020-ci il 20 mart tarixli 102 nömrəli və “İcbari tibbi sığorta üzrə sığorta 
haqqının hesablanmasına və ödənilməsinə nəzarət Qaydası”nın təsdiq edilməsi haqqında” 
2020-ci il 5 oktyabr tarixli 376 nömrəli qərarlarında dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər Kabi-
netinin 2018-ci il 11 oktyabr tarixli 440 nömrəli 
Qərarı (Azərbaycan Respublikasının Qanunve-
ricilik Toplusu, 2018, № 10, maddə 2155; 2019, 
№ 3, maddələr 528, 534, 544, 563, 566, 568, 
№ 4, maddə 753, № 5, maddələr 935, 945, 
971, № 7, maddə 1325, № 8, maddə 1475, 
№ 10, maddə 1677, № 11, maddə 1878, № 
12, maddələr 2091, 2095; 2020, № 3, maddə 
344, № 4, maddə 479, № 5, maddə 643, № 6, 
maddə 784, № 8, maddə 1134, № 9, maddə 
1222, № 10, maddə 1273, № 11, maddələr 
1403, 1408, № 12 (V kitab), maddələr 1589, 
1597; Azərbaycan Respublikası Nazirlər Ka-
binetinin 2021-ci il 16 fevral tarixli 38 nömrəli, 
5 mart tarixli 59 nömrəli, 16 mart tarixli 69 
nömrəli, 19 mart tarixli 74 nömrəli, 31 mart tarix-
li 81 nömrəli, 1 aprel tarixli 83 nömrəli qərarları) 
ilə təsdiq edilmiş “Azərbaycan Respublikası-
nın büdcə xərclərinin funksional təsnifatına 
əlavə”nin “5.1.0. “Poliklinika və ambulatoriya” 
köməkçi bölməsinin birinci cümləsində “səhiyyə 
xidməti” sözləri “tibbi-sanitariya yardımı” 
sözləri ilə, “müəssisələrin” sözü isə “tibb 
müəssisələrinin” sözləri ilə əvəz edilsin.

2. Azərbaycan Respublikası Nazirlər Ka-
binetinin 2020-ci il 10 yanvar tarixli 5 nömrəli 
Qərarı (Azərbaycan Respublikasının Qanun-
vericilik Toplusu, 2020, № 1, maddə 63) ilə 
təsdiq edilmiş “İcbari tibbi sığorta üzrə Xidmətlər 
Zərfi”ndə aşağıdakı dəyişikliklər edilsin:

2.1. 2.1.2-ci yarımbənddə, 3.1-ci bənddə, 
4-cü hissənin adında, 4.1-ci bənddə (hər iki 
halda) və 4.2-4.4-cü bəndlərdə ismin müvafiq 
hallarında “səhiyyə xidməti” sözləri ismin müva-
fiq hallarında “tibbi-sanitariya yardımı” sözləri ilə 
əvəz edilsin;

2.2. “İcbari tibbi sığorta üzrə Xidmətlər 
Zərfi”nə Əlavə - “XİDMƏTLƏR ZƏRFİNƏ DAXİL 
OLAN TİBBİ XİDMƏTLƏRİN SİYAHISI VƏ 
TARİFLƏRİ” üzrə:

2.2.1. 1.1-ci bənddə “SƏHİYYƏ XİDMƏTİ” 
sözləri “TİBBİ-SANİTARİYA YARDIMI” sözləri ilə 
əvəz edilsin;

2.2.2. 1.1.18-ci yarımbənddə “səhiyyə” sözü 
“tibbi-sanitariya yardımı göstərən tibb” sözləri ilə 
əvəz edilsin.

3. “Sığortaolunanların ilkin səhiyyə xidməti 
üzrə dövlət tibb müəssisəsinə təhkimolunma 
Qaydası”nın təsdiq edilməsi haqqında” 
Azərbaycan Respublikası Nazirlər Kabinetinin 
2020-ci il 17 mart tarixli 92 nömrəli Qərarında 
(Azərbaycan Respublikasının Qanunvericilik 
Toplusu, 2020, № 3, maddə 353) aşağıdakı 
dəyişikliklər edilsin:

3.1. adında və 1-ci hissədə “səhiyyə xidməti” 
sözləri “tibbi-sanitariya yardımı” sözləri ilə əvəz 
edilsin;

3.2. həmin Qərarla təsdiq edilmiş “Sığortao-
lunanların ilkin səhiyyə xidməti üzrə dövlət tibb 
müəssisəsinə təhkimolunma Qaydası” üzrə:

3.2.1. adında, 1.1-ci bənddə və 2.1.2-ci 
yarımbənddə “səhiyyə xidməti” sözləri “tibbi-sa-
nitariya yardımı” sözləri ilə əvəz edilsin;

3.2.2. 2.1.4-cü yarımbənddə “səhiyyə 
xidmətləri” sözləri “tibbi-sanitariya yardımı” 
sözləri ilə əvəz edilsin.

4. Azərbaycan Respublikası Nazirlər Ka-
binetinin 2020-ci il 20 mart tarixli 102 nömrəli 
Qərarı (Azərbaycan Respublikasının Qanunve-
ricilik Toplusu, 2020, № 3, maddə 363) ilə təsdiq 
edilmiş “Tibbi xidmətlərin göstərilməsi haqqında 
Müqavilə”nin Nümunəvi forması”nda aşağıdakı 
dəyişikliklər edilsin:

4.1. 3.2-ci bənddə hər iki halda “səhiyyə 
xidməti” sözləri “tibbi-sanitariya yardımı” sözləri 
ilə əvəz edilsin;

4.2. 4.7-ci bənddə “səhiyyə xidmətləri” 
sözləri “tibbi-sanitariya yardımı” sözləri ilə əvəz 
edilsin. 

5. Azərbaycan Respublikası Nazirlər Kabi-
netinin 2020-ci il 5 oktyabr tarixli 376 nömrəli 
Qərarı (Azərbaycan Respublikasının Qanun-
vericilik Toplusu, 2020, № 10, maddə 1265) ilə 
təsdiq edilmiş “İcbari tibbi sığorta üzrə sığorta 
haqqının hesablanmasına və ödənilməsinə 
nəzarət Qaydası”nın 3.2-ci bəndində “səhiyyə 
xidməti” sözləri “tibbi-sanitariya yardımı” sözləri 
ilə əvəz edilsin. 

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 94                                                                       Bakı şəhəri, 13 aprel 2021-ci il 

“Yeni növ koronavirus (COVID-19) 
infeksiyası ilə mübarizə tədbirlərində iş-
tirak edən tibb işçilərinin əməkhaqlarına 
müddətli  əlavənin müəyyən edilməsi 
barədə” Azərbaycan Respublikası  
Nazirlər Kabinetinin 2020-ci il 25 mart 
tarixli 112 nömrəli Qərarında dəyişiklik 
edilməsi haqqında

“Yeni növ koronavirus (COVID-19) 
infeksiyası ilə mübarizə tədbirlərində iştirak 
edən tibb işçilərinin sosial müdafiəsinin 
gücləndirilməsi haqqında” Azərbaycan 
Respublikası Prezidentinin  2020-ci il 18 
mart tarixli 1947 nömrəli Sərəncamının 
2.1-ci bəndinə uyğun olaraq Azərbaycan 
Respublikasının Nazirlər Kabineti qərara 
alır:

“Yeni növ koronavirus (COVID-19) 
infeksiyası ilə mübarizə tədbirlərində 
iştirak edən tibb işçilərinin əməkhaqlarına 
müddətli əlavənin müəyyən edilməsi 
barədə” Azərbaycan Respublikası Nazirlər 
Kabinetinin 2020-ci il 25 mart tarixli 112 
nömrəli Qərarının (Azərbaycan Respubli-
kasının Qanunvericilik Toplusu, 2020, № 3, 
maddə 373, № 6, maddə 792, № 8, maddə 
1118, № 11, maddə 1386; Azərbaycan 
Respublikası Nazirlər Kabinetinin 2021-
ci il 8 yanvar tarixli 2 nömrəli Qərarı) 2-ci 
hissəsində “martın 31-dək” sözləri “iyunun 
1-dək” sözləri ilə əvəz edilsin.

Əli ƏSƏDOV 
Azərbaycan Respublikasının Baş naziri

Belə zəruri institusional 
təşəbbüslər sayəsində dövlət 
siyasətinin sosialyönümlülüyü qoru-
nur. Bu təşəbbüslər həm də müstəqil 
Azərbaycan dövlətinin həmişə 
olduğu kimi indiki qlobal pandemiya 
şəraitində və postmüharibə dövründə 
öz vətəndaşının yanında olmasının 
növbəti parlaq təzahürüdür. Bu gün 
Vətən müharibəsində şəhid olmuş 
döyüşçülərimizin ailə üzvlərinə, qazi 
və hərbçilərimizə dövlət tərəfindən 
göstərilən diqqət və qayğı ən yüksək 
səviyyədədir. 

Təkcə belə bir faktı qeyd edək 
ki, Prezident İlham Əliyevin tapşırı-
ğına uyğun olaraq, Mərkəzi Bank və 
Azərbaycan Banklar Assosiasiyası 
Müdafiə Nazirliyinin rəsmi siyahı-
sında yer almış şəhidlərdən banklar 
qarşısında kredit öhdəliyi olan 830 
döyüşçüyə aid 1503 kredit üzrə 
həm əsas borcun, həm də faizlərin 
silinməsini təmin edib. Bundan əlavə, 
şəhidlərimizin ailə üzvlərinə aid 286, 
xəsarət almış hərbçilər üzrə 1323 kre-
dit, 15 şəhidin və ciddi zərər çəkmiş 9 
mülki şəxsin borc öhdəlikləri tamamilə 
silinib. 

Ümumiyyətlə, Azərbaycanda hərbi 
qulluqçuların və şəhid ailələrinin so-
sial müdafiəsi və onların rifahının yax-
şılaşdırılması daim dövlət siyasətinin 
əsas tərkib hissəsi olmuşdur. Bu 
istiqamətdə geniş dövlət dəstəyi 
mexanizmləri formalaşdırılmış, onlar 
hərtərəfli dövlət qayğısı ilə əhatə 
olunmuşlar. O cümlədən, şəhidlk, 
əlillik, digər ağır və yüngül xəsarətlərə 
görə sığorta ödənişlərinin alınması 
üçün hərbi qulluqçuların və onların 
vərəsələrinin müraciətlərinin xeyli 
artacağı da nəzərə alınaraq, Azsığor-
ta şirkətinin daxili idarəetmə poten-
sialı artırılmışdır. Şirkətin fəaliyyəti 
müraciətlərin yeni miqyasına uyğun-

laşdırılmış, insan resursları artırılmış, 
təkrarlanan əməliyyatlar avtomatlaş-
dırılmışdır.

Yeri gəlmişkən qeyd edək ki, 
institusional təşəbbüslər milli birlik və 
həmrəylik mühitinin qorunub saxlan-
ması və daha da genişləndirilməsi 
baxımından da böyük əhəmiyyət kəsb 
edir. Birmənalı olaraq deyə bilərik ki, 
Azərbaycan Prezidenti İlham Əliyevin 
2021-ci il 4 yanvar tarixli fərmanı ilə 
yaradılmış Qarabağ Dirçəliş Fondu 
milli birliyimizin qorunması və bundan 
sonra daha da möhkəmləndirilməsi 
işinə verilən çox böyük bir institusio-
nal töhfədir. Bu fonda, məbləğindən 
asılı olmayaraq, böyük həvəslə vəsait 
köçürən hər bir azərbaycanlının 
işğaldan azad edilmiş ərazilərin 
bərpasında payı olacaq. Bu, əlbəttə 
ki, bizim milli-mənəvi birliyimizi 
möhkəmləndirəcək, Vətən, torpaq, 
yurd sevgisini daha da artıracaq. 

Fondun yaradılması ilə ərazilərin 
bərpa olunmasında dövlət–özəl sahə 
tərəfdaşlığının əhəmiyyəti özünü 
daha qabarıq şəkildə ifadə edir. 
Qarabağ Dirçəliş Fondu işğaldan 
azad edilmiş ərazilərinin bərpası və 
yenidən qurulması, habelə dayanıqlı 
iqtisadiyyata və yüksək rifaha malik 
regiona çevrilməsi istiqamətində 
həyata keçirilən tədbirlərə 
maliyyə dəstəyi göstərilməsini və 

sərmayələrin cəlb edilməsini, bu 
sahədə dövlət–özəl tərəfdaşlığının 
inkişafını təmin edir, eləcə də ölkə 
daxilində və xaricində zəruri təşviqat 
işlərini həyata keçirir.

Bir məqamı da xüsusi olaraq vur-
ğulamaq lazımdır ki, Qarabağ Dirçəliş 
Fondunun yaradılması dövlətin Qara-
bağ siyasətinin yeni bir təzahürüdür. 
Əminliklə demək olar ki, məhz bu 
siyasətin məntiqi nəticəsi olaraq, ən 
qısa zamanda işğaldan zad edilmiş 
ərazilərimiz tamamilə yenidən qurula-
caq, orada infrastruktur yaradılacaq, 
müasir şəhər, qəsəbə və kəndlər 
salınacaq, bölgəyə dinc, təhlükəsiz, 
rahat həyat gələcək.

Vətəndaşların müraciətlərinə 
baxılmasında obyektivliyin təmin 
edilməsi üçün dövlətin irəli sürdüyü 
institusional təşəbbüslər artıq öz 
müsbət nəticələrini verməkdədir. 
Azərbaycan dövləti Vətən 
müharibəsində iştirak etmiş hər bir 
hərbçinin müraciətinə həssaslıqla 
yanaşır. Bu məqsədlə Müdafiə 
Nazirliyində səfərbərlikdən tərxis 
olunan şəxslərin müraciətlərinə 
baxılması üzrə xüsusi komissiya 
yaradılıb. Silahlı Qüvvələrin Təlim və 
Tədris Mərkəzində fəaliyyət göstərən 
komissiya tərəfindən cəmi bir neçə 
gün ərzində 800-ə yaxın müraciətə 

baxılıb və həll olunması üzrə müvafiq 
tədbirlər görülüb. 

Bu komissiyanın bölgələrdə 
fəaliyyət göstərən səyyar qruplarının 
da işi təqdirəlayiqdir. Məsələn, təkcə 
Füzuli rayonu ərazisində fəaliyyət 
göstərən belə bir səyyar qrup 
tərəfindən qısa zamanda  100-dən 
artıq müraciətə baxılıb, onların böyük 
hissəsi yerində həll olunub, digər 
müraciətlərin həll olunması üzrə mü-
vafiq tədbirlər görülüb. 

Əlbəttə ki, sosial himayə 
təşəbbüslərini xarakterizə edən 
əsas göstəricilər əlçatanlıq və 
şəffaflıqdır. Buna görə də ko-
missiyanın fəaliyyətinin kütləvi 
informasiya vasitələrində işıqlan-
dırılması məqsədilə səfərbərlikdən 
tərxis edilmiş şəxslərin qəbulu və 
müraciətlərinə baxılması prosesinə 
media nümayəndələri də cəlb 
olunurlar. Bütün bu qeyd edilənlər 
bir daha göstərir ki, Azərbaycanda 
postmüharibə dövrü üçün hazırla-
nıb gerçəkləşdirilən əhatəli sosial 
dəstək proqramı yüksək humanizmi 
və işləkliyi ilə cəmiyyətdə böyük 
məmnunluq doğurur.

Səttar MÖHBALIYEV, 
Azərbaycan Həmkarlar İttifaqları 

Konfederasiyasının sədri,  
Milli Məclisin deputatı

Azərbaycanda postmüharibə dövrü üçün 
əhatəli sosial dəstək proqramı hazırlanıb

Bu gün Azərbaycanda şəhid ailələrinə və Vətən müharibəsi 
iştirakçılarına qayğı göstərilməsində dövlətin institusional 
təşəbbüsləri müstəsna rol oynayır. Prtezident İlham Əliyevin 
rəhbərliyi ilə dövlətimizin məxsusi olaraq postmüharibə dövrü 
üçün işləyib hazırladığı əhatəli sosial dəstək paketi, ilk növbədə, 
Vətən müharibəsi şəhidlərinin ailə üzvlərinin, müharibə iştirak-
çılarının, müharibə əlillərinin, erməni terrorundan zərər çəkmiş 
vətəndşların ən müxtəlif istiqamətlərdə sosial problemlərinin 
həllini nəzərdə tutur.

Ali Baş Komandan ötən illərdəki 
arzularımızı reallaşdırdı

RHİM İB ötən müddətdə nümunəvi 
fəaliyyətini, öz mənəvi məsuliyyətini so-
sial və mədəni həyatın bütün sahələrinə 
yönəldərək vətəndaş cəmiyyəti institutu 
olaraq özünü təsdiq edib. Öz üzərinə 
əhalinin hüquqi və iqtisadi sahədə 
yetərincə maarifləndirilməsi, onla-
rın hüquqi düşüncəsinin və mədəni 
səviyyəsinin yüksəldilməsi işinə kömək 
göstərmək, bununla bağlı layihələr 
həyata keçirmək, əlillərə, kimsəsizlərə, 
şəhid ailələrinə, digər sosial təminatı 
aşağı olan ailələrə yardım göstərmək 
kimi vəzifələr götürmüş təşkilat ötən 
2020-ci ildə – pandemiya dövründə 
də fəaliyyətinə davam edib. Cəmi 3 il 
ərzində özünü cəmiyyətdə lazımınca 
tanıda bilən ictimai birlik, həm də bütün 
çağırışlara açıq və müsbət cavabları ilə 
seçilməyi bacarıb. 

Qlobal pandemiyanın sərt şərtləri 
göstərdi ki, iş görmək, fəaliyyətini 
davam etdirmək istəyən hər kəs bütün 
qadağa və məhdudiyyətlər daxilində də 
tələblərə əməl etməklə faydalı uğurlara 
imza ata bilər. Biz bunu hüquqşünas 
Arzu Bağırovanın rəhbərlik etdiyi ictimai 
birliyin fəaliyyət nümunəsində gördük. 
RHİM İB Azərbaycan Prezidenti İlham 
Əliyevin “Biz birlikdə güclüyük” çağırı-
şına fəal qoşuldu. Pandemiya mövzu-
sunda vətəndaşların maarifləndirilməsi 
məqsədi ilə bölgələrdə tez-tez karantin 
rejiminin tələblərinə uyğun şəkildə 
görüşlər təşkil edərək, həm əhalini 
məlumatlanmasına yardımçı oldu, həm 
də onları tibbi maska, dezinfeksiyae-
dici maddələrlə təmin etdi. Həmçinin 
onlarca aztəminatlı ailənin maddi 
təlabatlarına dəstək oldu. 

Hələ 2020 -ci ilin iyun ayında 
bədnam qonşuların Azərbaycan –
Ermənistan sərhədini Tovuz rayonu 
istiqamətində pozması ilə başladığı 
təxribat nəticəsində hərbçilərimizin 
şəhid olmalarına biganə qalmayan 
rəhbərlik ön cəbhə kəndlərini, eyni 

zamanda şəhid ailələrini ziyarət edərək, 
onlara vəfa borcunu ödəməklə dəstək 
oldu. 44 günlük Vətən müharibəsi 
dövründə silahlı qüvvələrin Yardım 
Fonduna, sonrakı dönəmdə YAŞAT 
fonduna. Qarabağ Dirçəliş Fonduna 
ianələr etməklə dövlətin çağırışına hazır 
olduğunu təsdiq etdi. Milli Qəhrəman 
Səfiyar Behbudov haqqında “Qürur 
dastanı” və Milli Qəhrəman Mübariz 
İbrahimovun xatirəsinə həsr olunmuş 
kitabların nəşrinə dəstək oldu. 

Cəmiyyət gənclərin təhsilinə də 
diqqət və qayğısını əsirgəmədi. Res-
publikanın Birinci vitse-prezidenti Mehri-
ban xanım Əliyevanın qızlarımızın təhsil 
almaları istiqamətindəki çağırışına qo-
şularaq Masallının Bədəlan kəndindən 
tələbə adını qazanan bir qrup qızın 
təhsil haqqını ödəməklə, onların təhsil 
almalarına vəsilə oldu.

Fiziki imkanları məhdud 
vətəndaşlarımıza, xüsusilə də 
yeniyetmə və gənclərimizə, həmçinin 
onların birləşdiyi qurumlara dəstək 
ötən il də cəmiyyətin fəaliyyətində əsas 

istiqamətlərdən olub. Eyni zamanda, 
təşkilat mətbuata açıq olmaqla, KİV-lə 
müntəzəm əməkdaşlıq edib.

Türk dövlət və xalqlarının birliyi 
istiqamətində də əməkdaşlıq əlaqələri 
möhkəmləndirilib. Başqırd əsilli, dünya 
Gənc Türk Yazarlar Birliyinin üzvü Aygiz 
Baymuxammetin “Getmə, ana” kitabını, 
Qazax klassiki Abayın 200 illik yubileyi 
münasibətilə Mahmud Kaşqari Fon-
dunun hazırladığı əsərləri Azərbaycan 
dilində, “Qarabağ hekayələri”nin özbək 
və qırğızca nəşrinə dəstək verib.

 “Regional Hüquqi və İqtisadi 
Maarifləndirmə” İctimai Birliyinin sədri, 
“İlin işgüzar xanımı”, “Gənclərin dostu” 
Milli mükafatlarına layiq görülən Arzu 
Bağırova deyir: 

– Qarabağ həqiqətlərinin və 
ölkəmizin ədalətli mövqeyinin, qazan-
dığımız uğurların beynəlxalq aləmdə 
tanıdılması, həmçinin Azərbaycan 
mədəniyyəti və incəsənətinin 
ölkə xaricində təbliği, tərənnümü, 
gənclərin maarifləndirilməsi, onlarda 
vətənpərvərlik ruhunun gücləndirilməsi, 

şəhid ailələrinə, qazilərə, əlillərə qayğı 
və diqqət, kitab nəşri, dövlət başçısının 
islahatlar kursunu dəstəkləyən mövzu-
larda layihələrin həyata keçirilməsinə 
töhfəmiz olduğundan qürur duyuruq. 
Daha bir ilimiz arxada qaldı. Kimsədən 
arxada qalmamaqla yola davam 
edəcəyik. İctimai birlik olaraq Milli 
Məclisin Mədəniyyət komitəsi, Əmək 
və Əhalinin Sosial Müdafiəsi Nazirliyi, 
Masallı Rayon İcra Hakimiyyəti və digər 
dövlət orqanları, ABAİ İB, DGTYB, 
Fitoterapevtlər İB, “Xocalı Soyqırımını 
Tanıtma” İB, digər bir sıra QHT-lərlə 
əməkdaşlığımız da davamlı olacaq. 

Qeyd edim ki, fəaliyyətimdə yalnız 
bir devizə köklənmişəm: uğur diqqətli 
planlaşdırma, çox çalışmaq və sonsuz 
zəhmətin məhsuludur. ...Və hər şeyin 
zamanı var. Biz də hər şeyi zamana 
buraxaraq zəhmətlə çalışmağa davam 
edəcəyik.

Xalqımız ötən ay əziz milli bayramı 
qeyd etdi. Öncə şəhid ailələrini, qaziləri, 
sonra bir sıra az təminatlı insanların 
evlərini bu Novruz bayramında ziyarət 
etdik, onlara maddi, mənəvi dəstək 
olmağa çalışdıq. Çox sevinirəm ki, ötən 
illərdəki arzu-diləyimizi Ali Baş Koman-
dan möhtəşəm qələbə ilə reallaşdırdı. 
Qarabağımız işğaldan azad edildi. 
Bayram tonqallarımızın azad edilmiş 
torpaqlarda qalanması hər kəsə sevinc, 
xüsusi qürur yaşatdı. Allah xalqımıza 
bu tonqalların Zəngəzurda, Göyçədə 
çatılmasını görməyi nəsib etsin.

Onu da deyim ki, dünya 
müsəlmanlarının insanı mənəvi 
təmizlyə, saflığa, dürüstlüyə səsləyən 
Ramazan ayı gəlib. Pandemiya ilə 
əlaqədar, əhalinin sağlamlığının qorun-
ması məqsədilə, yəqin ki, ötən illərdəki 
kimi kütləvi iftar süfrələri verilməyəcək, 
məscidlərdə sıx toplanmaya ehtiyac 
olmayacaq. Hər kəs öz ailə daxilində 
ibadət və dualarını edəcək. Arzu edək 
ki, bu bəla xalqımızın başı üstündən 
tezliklə çəkilsin. Pandemiyasız, normal 
həyatımıza dönək. Allah hər kəsin ima-
nının kamil etsin! Amin! 

Zərifə BƏŞİRQIZI,  
“Xalq qəzeti” 

Ötən ilin sonunda Ali Baş Komandanın 
qətiyyəti, igid əsgərlərimizin, şanlı ordumu-
zun gücü ilə 30 ilə yaxın ürəyimizdə qalan 
Qarabağın işğaldan azad olunması arzumuz 
həqiqətə çevrildi. Qazanılan qələbə yolunda 
itkilərimiz oldu, qazilərimiz var. Bu qüruru 
yaşadan şəhid ailələrinə diqqət, qazilərimizə 
qayğı daim həm dövlət, həm xalq tərəfindən 
çox yüksək səviyyədə göstərilir. Bayram 
günlərində isə bu diqqət birə-beş artır. Bu 
ailələrə həmişə dəstək olan QHT-lərdən biri, “Regional Hü-
quqi və İqtisadi Maarifləndirmə” İctimai Birliyinin (RHİM İB) 
fəaliyyətə başlamasından üç il keçir. İlk iki ildə görülmüş işlərlə 
bağlı KİV-də ardıcıl olaraq yetərli məlumat verildiyindən təşkilat 
ictimaiyyətə yaxından tanışdır. 

İşğalçının mina xəritələrini təqdim etməməsi 
onun faşist xislətinin təzahürüdür

Müharibədən sonra azad edilən torpaqlar-
da təəssüf ki, tez-tez bədbəxt hadisələr baş 
verir. Bu bədbəxt hadisələr mənfur düşmənin 
işğaldan sonra bütün yaşayış sahələrini, in-
frastrukturu, təmas xəttinə yaxın olan əraziləri, 
yolları, önəmli strateji yüksəklikləri minalaladığı-
nı  göstərir. İşğalçı bununla kifayətlənməyərək, 
müharibədən sonra təhlükəli zonaların xəritəsini 
verməkdən belə imtina edir. 

Otuz  illik işğal dövründə və müharibə zama-
nı ərazini total şəkildə minalayan Ermənistanın 
həmin ərazilərin xəritələrini təqdim etməməsi, 
Azərbaycan tərəfinin daha çox insan itkiləri 
verməsinə çalışması, müharibəni bu üsulla da-
vam etdirməsi – bütövlükdə bu fəaliyyət erməni 
faşizminin növbəti təzahürüdür. Təcavüzkar ölkə 
minaladığı ərazilərin xəritələrini Azərbaycan 
tərəfinə verməməklə yeni formada müharibəni, 
terror siyasətini davam etdirir. Ermənistan 
revanşizmdən, terrorizm üsullarından əl 
çəkməli, Azərbaycanla konstruktiv əməkdaşlığı 
öyrənməlidir.

Ermənistan minalama ilə bağlı Azərbaycan 
dövləti və dinc əhali üçün problem yaradır. 
Odur ki, bu ölkə minaladığı ərazilərin xəritələrini 
təqdim etməyə məcbur edilməlidir. Aparı-
cı Qərb dövlətləri, beynəlxalq humanitar və 
insan hüquqları təşkilatları, habelə onların 
Azərbaycandakı nümayəndələri bu məsələyə 
diqqəti daha çox yönəltməlidirlər.

Ermənistan ordusu son iyirmi beş ildə yüz 
kilometrlərlə uzanan cəbhə xəttində taktiki 
cəhətdən sıx və etibarlı müdafiə yaratmaq 
üçün çoxsaylı qoşun və resurslara malik 
olmaması səbəbindən əsas zirehli qüvvələrini 
Azərbaycanın hücumu ehtimal olunan 
istiqamətlərdə cəmləşdirməyə üstünlük vermiş-
di. Müdafiə zolağının “açıq” qalan əraziləri isə 
minalarla bağlanırdı. Ermənistan ordusu Qara-
bağda əsasən sovet istehsalı olan tankəleyhinə 

“TM-62”, piyada əleyhinə “PMN-2” və yerli isteh-
sal “PMN-E” minalarından istifadə edib. 

Ermənistanın bu günədək mina sahələrinin 
xəritələrini Azərbaycan tərəfinə təqdim 
etməməsi təmizləmə prosesini bir qədər də 
uzadır. Hava şəraitinin təsiri altında minaların 
zamanla sıradan çıxması və mina sahələrinin 
“yenilənməsi” də ərazilərdə mövcud olan mina 
sıxlığının artmasına səbəb olan amillərdəndir. 
10-20 santimetr dərinliyində basdırılan mi-
naların, iqlimin təsiri ilə bəzən 35 santimetr 
dərinlikdə aşkarlanmasına da rast gəlinir. Bəzi 
sursatların isə torpaqlarda daha dərinə nüfuz 
etməsi də təmizləmə prosesinin sürətinə mənfi 
təsir göstərir.

Hazırda bu çətin və şərəfli peşəni yerinə 
yetirən və minaların zərərsizləşdirilməsi işi 
ilə məşğul olan istehkam bölmələrimizin 
şəxsi heyəti çətin iqlim şəraitində fasiləsiz 
olaraq çalışmaqdadır. Onların əsas məqsədi 
minatəmizləmə proseslərinin ən qısa müddətdə 
tamamlanması və əhalimizin mümkün qədər 
tez ata-baba yurdlarına qayıtmasını təmin 
etməkdən ibarətdir. Dövlətimiz bunun üçün 
hər şeyi edir. Lakin ərazi və iqlim baxımından 
ərazilərin tam təmizlənməsi normativlərdən 
daha çox zaman tələb edir.

Onu da qeyd edim ki, minatəmizləmə 
prosesi həyata keçirilmədən hər hansı bir inki-
şafdan, qayıdışdan söhbət belə gedə bilməz. 
Yalnız bu iş başa çatdırılandan, yekunlaşandan, 
təhlükəsizliyə tam əmin olunduqdan sonra ge-
nişmiqyası bərpa-quruculuq tədbirlərinə başla-
maq mümkündür. Bu gün o sahələrdə magistral 
və dəmir yollarının çəkilişi də məhz minalardan 
təmizlənmə prosesi ilə paralel aparılır.

Ədalət VERDİYEV,  
hərbi ekspert

Ermənilər otuz il ərzində  torpaqlarımızı işğal alında saxlaya-
raq, istismar ediblər, təbii resurslarımızı oğurlayıblar, kəndlərimizi, 
şəhərlərimizi dağıdıblar. Bu, düşmənin vəhşiliyindən, barbar-
lığından, vandal xislətindən xəbər verir. Yağıdan azad edilən 
ərazilərimizdə salamat bir bina, bir infrastruktur belə qalmayıb. 
Hər yer xarabalığa çevrilib, tarixi abidələrimiz, məscidlərimiz, 
qəbirlərimiz dağıdılıb, təhqir edilib.

Metyu Brayza: Azərbaycanın Qarabağda apardığı müharibə 
ümumilikdə hərbi əməliyyatların mahiyyətini dəyişdirib

Bu muzey mənə Azərbaycanın apardığı hərbi əməliyyatların necə 
diqqətçəkən olduğunu xatırladır. Buradan görünür ki, Azərbaycan 
hərbi əməliyyatları necə qətiyyətlə, sürətlə və minimum itkilərlə 
həyata keçirib. 

AZƏRTAC xəbər verir ki, bu 
sözləri ABŞ-ın Azərbaycandakı 
sabiq səfiri, ATƏT-in Minsk qrupunun 
keçmiş həmsədri, beynəlxalq ekspert 
Metyu Brayza aprelin 13-də Bakıda 
Hərbi Qənimətlər Parkı ilə tanışlıq 
zamanı jurnalistlərə açıqlamasında 
deyib. 

M.Brayza qeyd edib ki, 
Azərbaycanın apardığı müharibə 

ümumilikdə hərbi əməliyyatların bütün 
mahiyyətini dəyişdirib. 

ADA Universitetində keçirilən 
"Cənubi Qafqaza yeni baxış: 
münaqişədən sonra inkişaf və 
əməkdaşlıq" adlı beynəlxalq konf-
ransda Prezident İlham Əliyevlə 
görüş barədə fikirlərini bölüşən xarici 
ekspert bildirib: “Azərbaycan Prezi-
denti İlham Əliyevlə bugünkü görü-

şümüz çox səmərəli oldu. Tədbirdə 
bir çox mövzular, həmçinin bölgədə 
bundan sonrakı vəziyyət barədə 
fikirlər səsləndirildi. Düşünürəm ki, 
belə görüşlərin çox böyük önəmi var”. 

ATƏT-in Minsk qrupu barədə 
danışan M.Brayza deyib: “ATƏT-in 
Minsk qrupunun missiyası olmalıdır. 
Bu gün Prezident Əliyev də təklif 
etdi ki, Minsk qrupu nə edə biləcəyi 
ilə bağlı təkliflər verməlidir. Onlar 
müharibədən sonrakı mərhələyə necə 
kömək edə bilərlər? Azərbaycanın 
perspektivindən baxdıqda, ATƏT-
in Minsk qrupu münaqişənin həlli 
yolunu tapmaq üçün formalaşmışdı, 

artıq münaqişə həll olunub. Belə 
olan halda Minsk qrupu nəsə başqa 
bir iş görməlidir. Minsk qrupunun 
görə biləcəyi çox iş var. Məsələn, 
Ermənistanla Azərbaycan arasında 
sərhədlərin demarkasiyası, noyabrın 
9-da imzalanan üçtərəfli Bəyanatın 
bəndlərinin həyata keçirilməsi və 
Prezident İlham Əliyev də qeyd 
etdiyi kimi, bəlkə də gələcəkdə 
sülhlə bağlı danışıqlara yardım 
etmək məsələləri. Ümumilikdə, 
Ermənistan ilə Azərbaycan arasında 
sülh müqaviləsinin bağlanmasın-
dan söhbət gedir. Minsk qrupu bu 
istiqamətlərdə işləyə bilər”.

